
Ed. 869. Breytingartillögur

við frv. til laga um síldarútvegsnefnd, útflutning á sild, hagnýtingu 
markaða o. fl.

Frá meiri hl. sjávarútvegsnefndar.
1. Við 1. gr. Greinin orðist svo:

Stofna skal síldarútvegsnefnd, skipaða 5 mönnum og 5 til vara. Sam- 
einað Alþingi kvs 3 menn hlutfallskosningu, Alþýðusamband íslands einn, 
og einn skal kosinn af síldarútvegsmönnum, eftir reglum, er atvinnu- 
málaráðherra setur. Varamenn skulu kosnir og tilnefndir á sama hátt. 
Atvinnumálaráðherra skipar formann úr hópi hinna þingkosnu nefndar- 
manna. Kosningin gildir til þriggja ára, en skipun formanns til eins árs. 
Xefndarmenn eða varamenn þeirra skulu allir dvelja á Siglufirði yfir 
sildveiðitímann. XTú vanrækir aðili að tilnefna mann í nefndina, og skip- 
ar þá ráðherra mann í hans stað. Nefndin getur ráðið sér fulltrúa til að 
annast dagleg störf, svo og aðstoðarfólk eftir þvi sem nauðsyn krefur. 
Laun nefndarmanna ákveður ráðherra, og greiðast þau úr ríkissjóði.

2. Við 4. gr. Greinin orðist svo:
Síldarútvegsnefnd löggildir sildarútflytjendur, ákveður tölu þeirra og 

löggildingartíma.
Til þess að geta fengið löggildingu sem síldarútflvtjandi, skal hlutað- 

eigandi fullnægja ákvæðum laga nr. 52 27. júní 1925, um verzlunarat- 
vinnu, ef um einstakling er að ræða, eða ef um félag er að ræða, að vera 
skrásett lögum samkvæmt sem hlutafélag, samvinnufélag eða sölusam- 
lag síldarframleiðenda, opið öllum sildarframleiðendum, enda ráði um- 
sækjandi yfir því lágmarksmagni síldar, er nefndin ákveður.

Nú hefir sölusamlag síldarframleiðenda eða samvinnufélag umráð 
vfir 75% af sildarframleiðslu landsmanna, eða sama hundraðshluta af 
sild, sem verkuð er með sérstakri verkunaraðferð, og getur síldarútvegs- 
nefnd þá ákveðið að veita því útflutningsleyfi fvrir jafnháan eða hærri 
hundraðshluta af síldarframleiðslunni eða þeirri sérverkuðu síld, er það 
l)efir umráð yfir, enda sé þá æðsta vald i félagsmálum hjá félagsfundum 
og atkvæðisréttur félagsmanna miðist eigi nema að nokkru leyti við síld- 
armagn, svo að enginn þeirra geti farið með meira en y20 af atkvæða- 
magni félagsins fyrir sjálfan sig og aðra á fundum þess.

3. Við 11. gr. í stað .,2. málsgr. 4. gr.“ kom i: 3. málsgr. 4. gr.


